
Stalliu, Olliu e li Viciprisidenti*

Pi chiuiri finarmenti / sta longa facenna stituziunali
prumuvieru li Cunsigliera / n’antri du gran Ginirali

in pulitica la vilanza / abbisogna pisu e misura
bravi fueru a ndrizzari / sia la stazza ca la statura.

Lu Cunsigliu a la ricerca / di du uemini cu li punza
ammiscaru crapi e cavuli / e ci misiru anchi li trunza

stu paisi malarridduttu / ora avi finarmenti
Olliu e Stalliu ni la poltrona / di li viciprisidenti.

L’accoppiata ca è vincenti / avi la so cumpensazioni
unu leggi e l’antru scrivi / e arrivà la soluzioni

la sira in trattoria / davanti a un bieddru crastagnieddru
unu mangia ni la pignata / l’antru ni lu taganieddru.

La sorti vonzi pi stu paisi / chiangiri lacrimi di sangu
anchi si pari amministrata / di tanti uemini d’antu rangu
ficimu comu lu licatisi /  prima vutammu po’si ragiuna
e pi dispiettu a li muglieri / ni sparammu ni li cugliuna.

                                             Caniattì Settiemmru 2007

                                    * Eletti risultarono essere Cilia Luigi e Licata Domenico.

